
NAN KAD WORLDPRIDE AK 50YÈM ANIVÈSÈ STONEWALL, GOUVÈNÈ CUOMO 

SIYEN PWOJÈ LWA KI AP ENTÈDI DEFANS PANIK OMOSEKSYÈL AK 
TRANSEKSYÈL LEGAL LA  

  
Entèdiksyon Defans Panik Omoseksyèl ak Transeksyèl la Pral Entèdi Moun yo 
Akize de Krim Vyolan yo Itilize Omofobi ak Transfobi kòm yon Estrateji Defans 

Vyab nan Tribinal yo  
  

Li Akonpli Pwomès Pou Adopte yon Konpozan Kle nan Kalandriye Jistis 2019 li 
an - Li Pran Angajman Double nan Kanpay li an pou Legalize Matènite 

Sibstitisyon ki pa Jenetik nan Pwochèn Sesyon Lejislatif la  
  

Gouvènè a Pibliye Nouvèl Videyo pou Rezo Sosyo Ki Ap Mete Aksan sou 
Pwoblèm nan  

  
Foto yo disponib Isit la  

  
  
Gouvènè Andrew M. Cuomo te siyen jodi a pou vin lwa pwojè lwa ki ap entèdi defans 
panik omoseksyèl ak transeksyèl legal la (S3293/A2707), pou akonpli pwomès li te fè 
pou asire ke pèsòn moun pa itilize estrateji defans legal abominab sa a nan Eta New 
York. Gouvènè a te siyen mezi a, ki se yon konpozan kle nan Kalandriye Jistis 2019 li 
an, nan WorldPride ak 50yèm Anivèsè revolisyon Stonewall lan. Gouvènè a te pran 
angajman tou pou double pwochèn sesyon lejislatif nan kanpay li an pou legalize 
matènite sibstitisyon ki pa jenetik, ke Asanble a pa't rive pran ane sa a.  
  
"Defans panik omoseksyèl ak transeksyèl la se esansyèlman yon kodifikasyon omofobi 
ak transfobi, epi li repinyan pou valè egalite ak enklizyon nou yo", Gouvènè Cuomo te 
deklare. "Estrateji defans sa a pa jis ofansif - li ap voye tou yon mesaj danjere pou di ke 
vyolans kont moun LGBTQ yo li yon fason BON. Li pa bon, epi jodi a nou ap voye zouti 
legal destwiktif sa a nan poubèl istwa a kote li dwe ye."  
  
Gouvènè a te pibliye tou yon nouvèl videyo pou rezo sosyo yo ki gen ladan Delores 
Nettles, ki se manman Islan Nettles, ki se yon fanm transeksyèl ke yo te britalman touye 
nan Harlem an 2013 epi ke asayan an te itilize defans panik omoseksyèl ak transeksyèl 
la nan tribinal yo. Gade videyo a la a.  
  
Defans panik omoseksyèl ak transeksyèl yo pèmèt sila ki akize pou krim vyolan kont 
moun kominote LGBTQ yo resevwa yon kondanasyon mwen sevè, epi nan kèk ka, evite 
kondanasyon, lè yo mete kilpabilite a sou oryantasyon oswa idantite seksyèl yon viktim. 
Adopsyon dokiman lwa sa a pral fèmen yon echapatwa ki gen nan lwa eta a ki 
aktyèlman pèmèt moun itilize defans panik omoseksyèl ak transeksyèl yo aprè yo fin 

https://youtu.be/MNwCV6JjK1A
https://www.flickr.com/photos/governorandrewcuomo/albums/72157709339372207
https://youtu.be/MNwCV6JjK1A


atake lòt moun sou baz yon pèsepsyon, oswa dekouvèt, sèks, idantite seksyèl, oswa 
oryantasyon seksyèl viktim lan.  
  
Senatè Brad Hoylman te deklare, "Apati entèdiksyon swadizan defans 'panik 
omoseksyèl ak transeksyèl' la, New York ap voye yon mesaj bay prokirè yo, avoka 
defans yo, jiri ak jij yo pou di ke idantite LGBTQ yon viktim pa ta dwe tounen yon zam 
kont yo. Mwen fyè pou mwen se yon manm yon Kò Lejislatif ki ap pwoteje dwa moun 
New York LGBTQ yo, epi mwen remèsye Lidè Majorite Sena a Stewart-Cousins ak 
Manm Asanble O'Donnell poutèt lidèchip yo sou pwoblèm krisyal sa a. Pandan ke nou 
ap komemore 50yèm Anivèsè Stonewall, mwen ekstrèmman rekonesan anvè Gouvènè 
Cuomo poutèt li siyen dokiman lwa krisyal sa a pou vin lwa, epi mwen espere kontinye 
travay ansanm ak li pou fè New York vin yon kote ki pi enklizif, pi ekitab pou kominote 
LGBTQ a".  
  
Delores Nettles te deklare, "An 2013, yo te touye pitit fi mwen an Islan nan Harlem 
poutèt moun ke li te ye. Moun ki te atake li an te itilize defans 'panik transeksyèl' 
diskriminatwa a. Mwen rekonesan anpil dèske New York ap entèdi pwojè lwa sa a pou 
ke okenn manman pitit pa gen pou viv sa ankò. Nou dwe kontinye batay pou ke tout 
moun ki transeksyèl yo ka viv san vyolans ak san diskriminasyon. Mèsi a Gouvènè 
Cuomo poutèt li defann dokiman lwa sa san pran souf epi poutèt li siyen li pou vin lwa 
jodi a".  
  
Ethan Rice, ki se Avoka Siperyè, Fair Courts Project nan Lambda 
Legal: "Entèdiksyon defans 'panik omoseksyèl ak transeksyèl' la nan New York se yon 
pa annavan ki enpòtan epi ki te dwe fèt depi lontan pou rive trete kominote LGBTQ a 
yon fason ekitab. Moun LGBTQ ki nan New York yo pa ta dwe janm eksperimante 
vyolans. Lè sa rive, moun LGBTQ yo ta dwe sètènman pa fè fas a blam pou vyolans sa 
a. Defans sa yo pa gen plas yo nan sistèm jistis nou an. Lambda Legal felisite Gouvènè 
a poutèt li siyen dokiman lwa sa a jodi a epi poutèt defans li kontinye fè nan kon 
kominote LGBTQ a".  
  
Glennda Testone, Direktris Egzekitif Sant Kominotè LGBT Vil New York lan (NYC 
LGBT Community Center), te deklare, "Gouvènman Eta New York lan te pran yon lòt 
gwo mezi nan bòn direksyon an, pou legalman bloke kèk eleman pèsistan nan omofobi 
ak transfobi ki genyen nan sosyete nou an. Apre ke nou te etabli egalite maryaj yo, 
adopte GENDA epi mete fen nan terapi konvèsyon an nan eta nou an, Gouvènè Cuomo 
te montre ke li poko fin batay pou egalite LGBTQ, e nou non plis. Nou remèsye li poutèt 
li retire defans panik omoseksyèl ak transeksyèl la nan sistèm tribinal New York lan epi 
poutèt angajman li pran anvè dwa egal ego pou tout moun".  
  
Harlem Pride ak Kowalisyon Moun Nwa ak Latin LGBTQ Vil New York lan (NYC 
Black and Latino LGBTQ Coalition) te deklare, "Itilizasyon oryantasyon oswa idantite 
seksyè aktyèl oswa prezime yon moun pou konpòtman vyolan yo sa abonimab epi sa 
pa pral rete nan Eta New York. Nou bat bravo pou Gouvènè Cuomo poutèt lidèchip ak 
devouman li pou pwoteje kominote LGBTQ a epi fèmen echapatwa legal la ki kenbe 
pratik akayik sa a an plas".  
  
Guillermo Chacon, ki se Prezidan, Komisyon Latin sou SIDA (Latino Commission 
on AIDS) ak Fondatè Rezo Sante Ispanik (Hispanic Health Network), te 



deklare, "Pandan ke nou ap selebre LGBT Pride ak 50yèm Anivèsè revolisyon 
Stonewall lan nou rekonèt ke entèdiksyon defans panik omoseksyèl ak transeksyèl la te 
dwe fèt depi lontan nan New York. Nou apresye ke yo pral siyen pwojè lwa sa a pou 
asire ke sa pa janm rive ankò epi ke moun ki afekte pa omofobi ak transfobi yo pa 
resevwa blam ankò poutèt echapatwa antikite sa a. Nou remèsye Gouvènè Cuomo 
poutèt li prezante pwoblèm enpòtan sa a epi mwen espere wè li ap siyen lwa sa a pou 
ogmante pwoteksyon pou kominote LGBTQ a".  
  
Rod Townsend, ki se Lidè Kominote a, te deklare, "Idantite seksyèl oswa 
oryantasyon seksyèl yon moun pa janm yon rezon jistifyab pou atak vyolan, epi 
Gouvènè Cuomo ap fèmen echapatwa ki genyen nan lwa eta a ki te pèmèt li nan ka 
lanmò an premye dregre yo. Nou espere wè jistis pou moun ki afekte pa krim sa yo epi 
nou pral batay pou limite pi plis estrateji 'blame viktim lan' ki twoublan nan ka vyolans 
kont moun LGBTQ ki tout kote yo".  
  
Amanda Babine, Direktè Politik ak Pwogram nan Gwoup Defans Transeksyèl nan 
New York (New York Transgender Advocacy Group), te deklare, "Entèdiksyon 
defans 'panik omoseksyèl ak transeksyèl' la te yon gwo viktwa pou kominote LGBTQ a, 
espesyalman pou moun ki Transeksyèl, Ki Pa Konfòm a Sèks yo, ak fanmi ki Pa Binè 
yo. Ane sa a sèlman, 10 fanm de koulè transeksyèl te jwenn lanmò, youn isit la menm 
nan New York. Gwoup Defans Transeksyèl nan New York lan kanpe ak fyète bò kote 
Gouvènè Cuomo pandan ke li ap kontinye rete yon defansè pou kominote LGBTQ a isit 
la nan Eta New York".  
  
Brooke Malloy, ki se Direktè Egzekitif, Sant Fyète Konte Rockland (Rockland 
County Pride Center), te deklare, "Moun New York yo pa tolere layèn. Nou se yon Eta 
lanmou ak enklizyon, epi nou kenbe fèm kwayans nou genyen nan egalite pou chak 
moun. Reyalite ki montre ke te gen yon defans legal krim ke yo te komèt kont kominote 
LGBTQ a, espesifikman baze sou idantite seksyèl oswa oryantasyon seksyèl aktyèl 
oswa prezime yo li degoutan. Mèsi a Gouvènè Cuomo poutèt lidèchip li nan mete fen 
nan lwa abominad sa a, epi poutèt li toujou pran lapawòl epi ap pwoteje moun New 
York LGBTQ yo".  
  
Kelly Metzgar, ki se Direktris Egzekitif, Alyans sou Sèks nan Adirondack North 
Country an (Adirondack North Country Gender Alliance), te deklare, "Eta New York 
fyè de tèt li poutèt li se yon eta ki enklizif, ki pwogresis, kote chak moun ka santi yo an 
sekirite epi yo byenvini. Ak travy ke li te fè pou mete fen nan defans panik omoseksyèl 
ak transeksyèl la, Gouvènè Cuomo ap kontinye asire ke tout moun, kèlkeswa 
oryantasyon seksyèl oswa idantite seksyèl yo, ap resevwa pwoteksyon egal ego anba 
lwa Eta New York yo. Mwen swete remèsye pèsonèlman Gouvènè Cuomo, nan non 
tout abitan Adirondack North Country yo poutèt travay san pran souf li akonpli pou 
defann dwa tout moun ki rele bèl eta sa a lakay yo".  
  
Christopher Goodwin, ki se Sipèvizè The MOCHA Center Rochester, te 
deklare, "Nou ki nan The MOCHA Center ak Trillium Health bat bravo pou Gouvènè 
Cuomo poutèt li te pran mezi rapid, pwogresis pou pwoteje epi konsève dwa moun New 
York LGBTQ yo. Gras a efò li yo, yo te retire yon echapatwa ki danjere ki gen rasin li 
nan layèn pou soti nan sistèm jistis kriminèl nou an. Yo pa te dwe janm pèmèt defans 
panik omoseksyèl ak transeksyèl la. Moun New York LGBTQ yo rekonesan dèske nou 



kounye a ka santi nou pi an sekirite lè nou konnen ke nou vin yon pa pi pre pou gen lavi 
nou valorize epi reprezante menm jan devan lalwa".  
  
Jeff Rindler, ki se Direktè Egzekitif, Sant Kominotè LGBTQ Hudson Valley a 
(Hudson Valley LGBTQ Community Center), te deklare, "Revizyon sa a nan sistèm 
legal nou an te dwe fèt depi lontan. Dwa moun New York LGBTQ yo pa negosyab, epi 
kounye a eskiz rayisab sa a pa pral yon defans ke yo pèmèt ankò pou krim rayisab ki 
omofòb epi transfòb yo, ki ap ogmante. Pou fanm nwa ki transeksyèl ki ap eksperimante 
pi gwo nivo vyolans yo, lwa sa a se pwochèn etap nan solidifye pwoteksyon yo pou 
kominote nou an. Mwen bat bravo pou epi remèsye Gouvènè Cuomo ansanm ak tout 
defansè ak lejislatè ki te travay san kanpe pou adopte pwojè lwa sa a".  
  
Kelsey Louie, ki se Direktris Egzekitif Jeneral, GMHC te deklare, "Kòmansman 
rebelyon Stonewall lan te nan Vil New York epi li te yon reyaksyon fas a zak ki alimante 
pa layèn yo. Senkant ane te pase depi apre kòmansman mouvman dwa LGBT nou an 
epi New York te yon modèl pou egalite LGBT, ki ap etabli yon estanda nasyonal ke rès 
peyi a dwe swiv. Nou remèsye Gouvènè Cuomo poutèt li fèmen yon echapatwa ki te 
pèmèt lanmò moun New York ki omoseksyèl ak sa ki transeksyèl yo akoz oryantasyon 
seksyèl oswa idantite seksyèl prezime yo. Sa ap asire ke yo pral bay jistis pou moun 
New York LGBTQ ki se viktim omofobi ak transfobi yo".  
  
Kristen Prata Browde, ki se Prezidant Konsèy, Asosyasyon Bawo LGBT Rejyon 
Metwopolitèn New York la (LGBT Bar Association of Greater New York) ak Ko-
Prezidant Konsèy Administrasyon Asosyasyon Bawo Trans Nasyonal la (National 
Trans Bar Association) te deklare, "Sa ap montre modèl chanjman ke bon 
gouvènman kapab epi ta dwe pote. Entèdiksyon defans panik omoseksyèl ak 
transeksyèl la se yon gwo pa pou rive jwenn egalite pou moun New York LGBTQ yo. 
Gouvènè Cuomo te non sèlman rekonèt absidite pou bay yon moun mwens 
kondanasyon oswa menm yon padon apre ke yo fin touye yon moun baze sou 
oryantasyon seksyèl oswa idantite seksyèl yo, li te batay di pou entèdiksyon an. Pandan 
Gouvènè a ap siyen dokiman lwa a li ap yon lòt fwa ankò montre ke New York se 
reyèlman flanbo mond lan ak pou chak moun LGBTQ".  

